
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ওমর-খৈয়াম্

এক লহমা সময় আছে
সর্ব্বনাশের মধ্যে তোর—

ভোগ্-সায়রে ডুব দিয়ে কর্
একটা নিমেষ নেশায় ভোর!

আয়ুর তারা প’ড়ছে খ’সে
মরণ-ঊষার চরণ’পর—

যাত্রা যে কাল্ ক’র্তে হবে,
ফুরিয়ে নে সব ত্বরিৎ কর্। ॥ ৩৮

কোন্ সে রসের আশায় বঁধু
ম’র্ছ ঘুরে রাত্রিদিন—

ঘূর্ণী পথের নাইকো সীমা,
অনন্ত সে কোথায় লীন।

সে সব ছেড়ে স্ফূর্ত্তি করো,
দ্রাক্ষারসে হও বিভোর,

ব্যস্ত তুমি যে রস আশে—
মিথ্যা, না হয় তিক্ত ঘোর! ॥ ৩৯

